
Ngamana Inkosi ingausikelela lomsebenzi wabo, ubulelekayo, kwada kwasekupeleni.
DANIEL MALGAS.
EZAWAPESHEYA KOLWANDLE.
E-JAPAN.—Ukuhamba kwelizwi lika Tiko kwelozwe kungummangaliso. U-Mr Yokohoma obeke efunda e-Virginia uti uyise ebe neqela elikulu lezitixwana namhla zibekwe esitiyeni kwindawo abamana ukuzinyatelela pantsi kuyo. U-Mr Yokohama lowo uti abantu abaman’ ukuza kumpulapu- la baba kusoloko berozile nase busuku.
E-CHINA kukalwa ngendlala. Omnye umfundisi wakana uti abanye abantu sebesuke bapeke abantwana babo babadle. Uka wahlangana nabazali abaliqela abatwele abantwana ngengobozi abahamba bebatenkisa. Omnye umfo utenge abantwana ababini ngesheleni ezintatu, enye intombi, ebudala buminyaka ilishumi ilishumi elinesibozo itengwe ngesheleni ezimbini ezinepeni ezisibozo. Amacala endlela azele ngabafileyo, kungeko bani wokubangcwaba.
[bookmark: _GoBack]E-ASIA MINOR kwafika ngenye imini kumzi otile umntu ohamba etengisa nge Testamente nezinye incwadi; wati esalele kwafika indodana etile yeba Itestamente. Akumka yamana lendodana ifunda yada yoyiseka. Umkuluwa wayo walwa nayo ngokukolwa kwayo yasuka yamnika le Testamente wati naye akuyi funda wakolwa. Bakuzinikela e-Nkosini bacinga ukufundisa nabanye baza baba ngabakokeli bento eninzi yabantu kulo mzi babe kuwo.
E-ARMINIA E-ASIA kuko umfo obelisela elikulu ote wavuselelwa waguquka. Ute noko angakwaziyo ukufunda watenga Itestamente. Ubeti ke nokuba kupina apo alale kona afunde indawana, abuze kubantu abavumayo bamxelele amagama. Ude wanako ukufunda. Kute ngenye imini kwahambela umntu kweli sela. Kute ngezibtsukwanaa hleliyo lomfo wakutanda ukuteta kwale newadi wayi tenga efuna ukuze aye kuyi qondisisa ekaya. Kungekabi kade ukufumene ukukanya wafundisa nabanye, yaza lo Testamente inye yaba ngumtombo wokukanya kubantu abaninzi. Kute naxa sekuko intshutshiso ema amakristu aveliswe yile Testamente.—News.
AMANDLA ENCWADI KA TIXO.—E-Bengal e-India kuko indawo ebingekafikwa ngabafundisi, ate kodwa omnye obehamba ehlola ilizwe ati yena lelabahedeni wafika sekuko iqela lama gqoboka. Immangalisile kakulu lonto waza ke wabuza ukuba ilizwi eli balishunyayezwa ngubani na. Kubonakele ukuba wati omnye wabo ehambele apo bakoyo abafundisi watenga Ibaibile ne ncwadi yemi- bedesho ye Tshatshi. Wati akugoduka, kuba wae- ngahlalanga xesha, wamana eyi funda le Baibile zada inyaniso zayo zamoyisa wagqoboka. Wainikela nakwabanye bafunda, nabo boyiseka, kanti kuza kuda kuvele iremente kulo ndawo. Incwadi ka Tixo okwenene inamandla.—News.
IBAIBILE EYABAKWAYO.—Kuko e-Ohio c-America Ibaibile eyake yabakwa kunye ne sonka. Umnini- yo ngu Mr Schebolt wase Bohemia e-Austria. Umntu owayi baka kunye ne sonka ngu ninakulu ka Mr Schebolt, obeyi ntokazi ekoliweyo elitanda kakulu ilizwi lika Tixo. Ukuze ade ayibake kwakuko intshutshiso yabantu baka Tixo betshutshiswa yile ramente bati yeyase Roma. Zati ke izipata mandla zamisa umteto wokuba wonke umntu one Baibile makayirole ize kutshiswa. Kwabanqabela abakoliweyo ukuba bakupe incwadi ebatyela ngobom babo. Bekuti ke ngoko xa abantu abahamba bekangcla ezindlwini ukuba ingaba na iko Ibaibile aze ama kristu ayifihle. Kwati ngenye imini xa u-Mrs Schebolt axovula intlama eza kubaka weva kusitiwa nanko umntu oza kukangala Ibaibile. Yasuka intokazi yayi faka pakati kwentlama yafaka eontini. Ufikile lomkangeli wafuna-wafuna wancama. Ute akumka sopulwa isonka kwafikwa incwadi ka Tixo isazihlalele nje ngoko—Missionary News.
IZIZWE ZASE PERSIA.—Kwi zizwe zase Persia kuko ezingenamakaya amiyo abati ukuzibiza ngama Tartar. Zipila ngoku fuya. Ke ziti kwakupela inca zifuduke kulondawo zixele abatwa apo kupele inyamakazi. Ngamaxesha ase hlotyeni zidla ngokuti zinyukele ezintabeni kuze ebusika zihlele ematafeni. Zitanda kakulu apo kupolileyo. Uti ukuba umntu uhamba pakati kwazo zimamkele ngobubele obukulu zimpe ukudla nendawo yokulala, apatwe njengokungati ngumntwana wase ndlwi- ni. Ukuba umhambi ulihlwempu angaligqiba elozwe engoyiki nto. Uti kodwa ukuba une mpahla
bampate kakuhle xa asa hleliyo kanti uza kuti akutshonela esele mka, kupume abaya bantu bebe mpete kakuhle pezolo baze kumpanga mhlaumbi bambulale. Isiko labo kukumpata kakuhle xa ase sekaya, aze ke akudlula baqale ukumenza into abayi tandayo.




EZINTO NGEZINTO.
U-CETYWAYO utumele amadoda 800 ukuba aye kusebenza kuloliwe wase Natal. Emyuzweni wa- lomadoda uya kuti kwefumene iponti ezintatu yena abe nambini.
INANI labantu ababadwa ezindldeni liya lisanda. Kubonakala kungatandeki ukuba umntu ahambe ngoku mata. Intliziyo zezikohlakali zisa vulelwe kukubanje kwdizwe.
E-QONCE kuko Imfengu ese tolongweni ngenxa yokubulala Umxosa kwa Siwani. Imbone eya kungena endlwini endala yabuza ukuba ungubani na wati akuba engapenduli yambinza ngomkonto yambulala.
UBUNTU BUKA GONYA.—Kula macala akwa Zidenge kuvakala ukuba u-Gonya ute wafumana Imfengu abeyazi esikolweni. Bate bakungxamela ukuyi bulala abantu bake wala, wati akanakubulala umntu abebekunye naye endaweni zemfundo.
KWA VOYI emantla ne Rabula kutiwa ate ama Xosa ngabusuku butile avulela emka nazo inkomo. Ate kubantu bakona akubabiza ukuba beze kuzitabata akwabiko namnye ovela nangentloko endlwini. Ake anga aza kutshisa abuya ayeka.
INKOSI U-TOISE ubube ngomhla 30 ka March emva kokugula iveki ezintatu. Yenye yenkosi ebe- zingekeyeliselwa kolu lulo. U-R. J. Dick uke wenza imizamo yokuba makeze egqireni e-Qonce wala yena.— Watchman.
KWA ANTA.—U-Commandant Bowker ute elanda umkondo wenkomo ebezibiwe, wawungenisa kumzi otile kwa Anta. Asuke amadoda axobileyo angxamela ukumdubula. Ngemini danddayo abuye enza kwalonto kwase kunceda u-Mr. Leifddt ukuba kungabi kutiwa mntu waya.—N. P. Herald.
NGASE TUNXE kuko iqela lama Mfengu dibe lipetwe ngama Ngesi amabini. Lite lakubona inkomo ngati zisisulu lase lipuma ukuya kutimba. Apumile nama Xosa zalila. Kusale kulo ndawo ama Mfengu alishumi dine sitandatu kunye nomnye wabe Lungu abebewapete. Amanye abaleka ashiya ne mipu ne ruluwa.
UTE u-Mr Ferreira wakula macala ase Monti weva ukuba kuko inqwelo ese masimini ake. Uye kukangela wafika ingumkosi wabelungu base Mpongo use uzalise inqwelo ngombona emka emasimini. Ukuba lonto ibe yenziwe nga Maxosa ebeya kudutyulwa kodwa ngoku iya kutetwa nge milomo.—Dispatch.
URUXESHE kukalwa ngaye kumacala onke. Kuzo zonke indawana zanganeno kule koloni kude kuye kuba se Natal nase Free State uvelisa usizi ekudleni nase nceni. Kungummangaliso ukutshabalalisa kwake kwakamsinya apo bekungati kuluhlaza. Inca iseyisuke yamhlope, langa kudala libalele. Abebe namatemba okucola apo kwakulinywe amazimba ngoku ayafa lomatemba. Lomnyaka uwodwa ngamashwa ne zibeto ezipezu kwetu.
ABAEAZI bama Xosa asikuko nokuba baxakile. Ngenxa yokuba bengabafazi abanakudutyulwa. Kekaloku bati kuba lonto beyazi baman’ ukuya kuxelela amadoda abo ukuhamba kwemikosi yakwa Rulumeni. Bati bakubanjwa kufuneke ukuba bapiwe ukudla, banikwe izindlu. Ngoku abanye sebetunyelwe e- Kapa ukuya kufuna umsebenzi kona.
KWA Mqalo e-Tyume kuko ama Mfengu awenza- kalisene kakubi. Ebetunyiwe emane. Ate apo alale kona ezintabeni omnye wakutshwa yingqele. Uptime watabata inkuni pandle weza kubasa efuna ukota. Ute xa avutelayo kwavuka omnye walamadoda akowabo watabata umpu ngokucinga ukuti umlilo lo upenjwa ngu Mxosa. Ute ngobugwala obu bangati babulewe ngabo abanye, wabuza kunye nembumbulu ukuba ungubani na. Emva koko kukanyisiwe kwafikwa selefile.
E-TYUME ngomhla 5 ka April kube kudliwa inyama yokwhlazeka kwentombi, kuba kaloku kuti bantsundu iti intombi yakuhlazeka kuxelwe, lohlazo layo lidliwe. Igamo lolo ntombi ngu.—
IMIZEKELISO.
Edendale ese Natal March 7, 1878.
Nkosi yam Mhleli we Sigidimi samanene asikuko nokuba ndikolisiwe yingcingo yako ngoku sikumbulela ukusigcinela imizekeliso yakowetu ngokuba lemizekeliso zonke ingwevu zakowetu aziteti nto ibongekayo nenga bongekiyo zize zingayiqukumbeli ngomnye wale mizekeliso ; kaundifakele lemizekeliswana kupepa lamanenene nokuya abahlobo bam abakwe lozwe bengayikuyiqonda ngokuba yeyomnye umhlaba mabanditwale injalo neyabo kuti kummandi noko. Isiposiso endisicelela uxolo sesokuba ide yamininzi kakulu undixolele.
1. [bookmark: bookmark0]Induku itshay’ imviki (ibeta imviki).
2. [bookmark: bookmark1]Yekubambo lwenkabi ukudlelwa endlwaneni.
3. [bookmark: bookmark2]Yek’ isikumba senkabi ukudliwa yinundu.
4. [bookmark: bookmark3]Mlimela mkulu audlelwa luto.
5. [bookmark: bookmark4]Ucilo wayilahl’ intete.
6. [bookmark: bookmark5]Aku’ ndlela ingayikaya,
7. [bookmark: bookmark6]Ayihlatywa mvusi.
8. [bookmark: bookmark7]Amapindomva yingozi.
9. [bookmark: bookmark8]Ayiyipindi nge yihlabile.
10. [bookmark: bookmark9]Nelisina mva liyabukwa.
11. [bookmark: bookmark10]Indlu yegagu iyaneta.
12. [bookmark: bookmark11]Buhle bakiwane kanti bunempetu pakati.
13. [bookmark: bookmark12]Igugu lika ngomhleni lanyanganye.
14. [bookmark: bookmark13]Wayihlakazela zibilini sobutatu sasala umpeto.
15. [bookmark: bookmark14]Aku’ qili lazikota indololwane (inqwiniba).
16. [bookmark: bookmark15]Nezala mva izala ngabele.
17. [bookmark: bookmark16]Kofinyelela abade abafutshane bolabalaba.
18. [bookmark: bookmark17]Idada lidada kwesalo (isiziba).
19. [bookmark: bookmark18]Zonke iziziba zogcwal’ intlabati.
20. [bookmark: bookmark19]Aku’ gcza laswela isiyela.
21. [bookmark: bookmark20]   Aku’ sibonda saguga namaxolo aso.
22. [bookmark: bookmark21]Umafik’ eyihlahlela engayazi nokuba ihlatywe nini.
23. [bookmark: bookmark22]Ukukuluma akugogodwa.
24. [bookmark: bookmark23]Umnini ngom’ akayoni.
25. [bookmark: bookmark24]Uxobo akaliwa.
26. [bookmark: bookmark25]Umtwa angesuta uhlab’ isisu.
27. [bookmark: bookmark26]Intlanzi itshelwe ngamanzi.
28. [bookmark: bookmark27]Inkwali ibanjwe yisidwa.
29. [bookmark: bookmark28]Wobuya wedwa njengengubo kaziyongo.
30. [bookmark: bookmark29]Kokubut.’ ukuhlwa.
31. [bookmark: bookmark30]Amayo ngama buyo.
32. [bookmark: bookmark31]Ihlakahlela liteta ngelinye (ikonco).
33. [bookmark: bookmark32]Amate abuyele kwa sifuba.
34. [bookmark: bookmark33]Umyinazo abuye nazo (indaba).
35. [bookmark: bookmark34]Mlandu woz’ banjwe yinkume.
36. [bookmark: bookmark35]Kazalanga wabola amatumbu.
37. [bookmark: bookmark36]Loduma lidl’ iminga lidl’ imisasane kosinda imitolo.
38. [bookmark: bookmark37]Hayi ukwanda ngamazwane.
39. [bookmark: bookmark38]Uhlohlo lugcwa ngo qutu
40. [bookmark: bookmark39]Ohlaba eyake akalelwa.
41. [bookmark: bookmark40]Izwe lonke kupekwa ngamatatu amaseko.
42. [bookmark: bookmark41]Kanti ngumnyama ongenafu.
43. [bookmark: bookmark42]Wande emlonyeni nje ngesilulu.
44. [bookmark: bookmark43]Intlwa ayibanjwa isavele ngentloko.
45. [bookmark: bookmark44]Akuhuyiselwa mva.
46. [bookmark: bookmark45]Intandane entle ycka nina
47. [bookmark: bookmark46]Buciteka buvoviwe.
48. [bookmark: bookmark47]Kanti ubambe uboya bentenetya.
49. [bookmark: bookmark48]Inyamakazi yomntu onelishwa ipuma nasembizeni.
50. [bookmark: bookmark49]Iqati itambo ijwanyele (iqele).
51. [bookmark: bookmark50]Inja iqeda amanzi ngolwimi,
52. [bookmark: bookmark51]Sipundu ukusitela.
53. [bookmark: bookmark52]Babozidla bezilonda amanqina.
54. [bookmark: bookmark53]Ukuzala kukuzolula.
Mandiyeke apo nditate kakulu ngokwanamhla uyakuti ukuba uyakolwa ukolwe udele ukuba uyadcla mlesi yoti ukuba ipumile nesi Gidimi ndobuya nditume ukutyilwa kwayo.

